
				এই পাতাটির মুদ্রণ সংশোধন করা প্রয়োজন। 
\OV) প্ৰাচীন ভারত
তাহাদিগকে আক্রমণ করিলেন। তাহারাও বীরবিক্রমে যুদ্ধ করিয়া অধিকাংশই মৃত্যুমুখে পতিত হইল। আলেকজান্দার যুদ্ধক্ষেত্রে পৌছিয়া দেখিতে পাইলেন পাৰ্ম্মেনিয়নের আর কোন বিপদাশঙ্কা নাই । তদর্শনে তিনি পুনলুর দারিয়াসের পশ্চাদ্ধাবনে ব্ৰতী হইলেন। কিন্তু দারিয়াস পারস্যের পূর্বতন রাজধানী একবাটানায় পলায়নে সমর্থ হইলেন।
যুদ্ধে হতাহতের সংখ্যা সম্বন্ধে বিভিন্ন মত দৃষ্ট হয়। আরিয়ান বলেন যে তিন লক্ষ পারসীক সৈন্য এই যুদ্ধে হত ও ইহা অপেক্ষা অধিক বন্দীকৃত হয়। এই সংবাদে আস্থাস্থাপন করা যাইতে পারে না । দায়দরাসের মতে ৯০,০০০ সহস্ৰ, কাটিয়াসের বর্ণনায় ৪০,০০০ সহস্রের উল্লেখ পাওয়া যায়। আলেকজান্দারের পক্ষে আরিয়ানের বর্ণনায় একশত, কাটিয়াসের মতে তিনশত ও দায়দরাসের বৃত্তান্তে পাচশত ठूङ श्ध्र दक्षिशा छैल्लिश्रिङ श्श्रेम्नाएछ ।
আলেকজান্দার যুদ্ধক্ষেত্র হইতে ৬০ মাইল দূরবত্তী আরবেলা পৰ্যন্ত পলায়িত শত্রুসৈন্যের পশ্চাদ্ধাবন করিয়াছিলেন । এই আরবেলা হইতেই পূর্বোক্ত যুদ্ধ “আরবেলার যুদ্ধ” নামে অভিহিত হইয়াছে। এইস্থানে পারসীক সৈন্যদিগের অস্ত্ৰাদি রক্ষিত ছিল । আবশ্যকীয় দ্রব্যাদি লুণ্ঠন করিয়া তিনি দক্ষিণদিকে বাবিলনের উদ্দেশ্যে প্ৰস্থান করিলেন । বাবিলনের তৎকালীন অধিবাসিবর্গও মিশরবাসিগণের ন্যায় পারসীকদের শাসনে অসন্তুষ্ট ছিল । সুতরাং তাহারা আলেকজান্দারকে উদ্ধার্যকর্তারূপে অভ্যর্থনা করিল। তিনি সর্বপ্রথমে বেলাসের মন্দির নিৰ্ম্মাণের আদেশ প্ৰদান করিয়া বাবিলনবাসীদিগের শ্রদ্ধা ও প্রতি আকর্ষণ করিলেন এবং ইতঃপূর্বে পারসীক রাজগণ বাবিলনের পুরোহিতবর্গের যে লভ্যাংশ গ্ৰহণ করিতেন তাহা শেষোক্তাদিগের ভোগে আনিবার ব্যবস্থা করিলেন

